
Gopabalaih Kritam Shri Krishnarama Stotram

గోపబాలైః  కృతం శ్రీకృష్ణరామస్తోత్రమ్  

అవరుహ్య తరుభ్యశ్చ బాలకా బలశాలినః ।
ఫలాన్యాదాయ గచ్ఛన్తో దదృశుర్దైత్యపుఙ్గవమ్   ॥ ౧౮॥
మహాబలం మహాకాయం ఘోరం గర్దభరూపిణమ్  ।
ఆగచ్ఛన్తం మహావేగాత్కుర్వన్తం శబ్దముల్బణమ్  ॥ ౧౯॥
తం దృష్ట్వా  రురుదుః సర్వే ఫలాని తత్యజుర్భియా ।
కృష్ణకృష్ణేతి   శబ్దం  చ ప్రచక్రుర్బహుధా   భృశమ్ ॥౨౦॥
(గోపబాలా ఊచుః ।)
అస్మాన్ రక్ష సమాగచ్ఛ హే కృష్ణ కరుణానిధే ।
హే సఙ్కర్షణ  నో రక్ష ప్రాణా  నోయాన్తి దానవాత్ ॥౨౧॥
హే కృష్ణ హే కృష్ణ హరే మురారే గోవిన్ద దామోదర దీనబన్ధో ।
గోపీశ గోపేశ భవార్ణవేఽస్మాననన్త  నారాయణ రక్ష రక్ష ॥౨౨॥
భయేఽభయే వాథ శుభేఽశుభే వా సుఖేషు దుఃఖేషు చ దీననాథ ।
త్వయా వినాఽన్యం శరణం భవార్ణవే  న నోఽస్తి హే మాధవ రక్ష రక్ష ॥౨౩॥
జయ జయ గుణసిన్ధో కృష్ణ భక్తైకబన్ధో
బహుతరభయయుక్తాన్బాలకాన్ రక్ష రక్ష ।
జహి దనుజకులానామీశమస్మాకమన్తం
సురకులబలదర్పం వర్ధయేమం  నిహత్య ॥౨౪॥
ఇతి బ్రహ్మవైవర్తపురాణే    శ్రీకృష్ణజన్మఖణ్డే   ద్వావింశాధ్యాయాన్తర్గతం

గోపబాలైః  ధేనుకాసురాత్ రక్షార్థం  కృతం
శ్రీకృష్ణ  -రామస్తోత్రం  సమ్పూర్ణమ్  ।

బ్రహ్మవైవర్తపురాణ    । శ్రీకృష్ణజన్మ  ,పూర్వభాగ । అధ్యాయ ౨౨/౨౨-౨౪॥

